
Аннотация: Мақолада натрий-карбоксиметилцеллюлоза 

флотареагентининг калийли ўғитлар ишлаб чиқариш жараёнида рудани 

бойитишдаги тадқиқот натижалари келтирилган. 

Аннотация: В статье приводится результаты исследования для 

обогащения калийных руд в присутствии флотареагента 

натрийкарбоксиметилцеллюлозы. 

Abstract: In artecle, shows the investegating results of flotareagnt of sodium 

carboxymethyl cellulose richs ore in process of manufactorieng potassium fertilizer. 

 

Ўғит ишлаб чиқариш жараёнида чиқинди таркибида 12-15% гача калий 

хлориднинг қолиб кетиши ишлаб чиқариш унумига салбий тасир 

кўрсатмоқда[1]. Бу эса ишлаб чиқариш миқёсида олиб қаралганда катта 

иқтисодий зарарни келтириб чиқаради[2]. Маъданни шламдан тозалаш 

натижасида ҳосил бўлган тупроқли шламларнинг таркибида 12-28 % гача калий 

хлорид қолдиғи бўлади[3]. Бу эса керакли компонентларнинг йўқотилишига 

олиб келади[4]. Шунинг учун шлам таркибидаги калий хлорид тузини тўлиқ 

ажратиб олиш усулларини ва технологиясини ишлаб чиқиш ҳозирги куннинг 

асосий масалаларидан бири бўлиб қолмоқда[5]. 

Калийли тузларни танлаб ажратишда майда дисперс лой шламлар салбий 

таъсир этади[6]. Шламнинг салбий таъсирини йўқотиш ёки нейтраллаш- 

калийли маъданларни флотация усули билан бойитиш техналогиясидаги асосий 

босқичлардан бири бўлиб ҳисобланади[7]. Калийли уғитлар технологиясида лой  

шламни салбий таъсирини реагент-модификаторлар қўллаб йўқотишнинг 

қуйидаги усуллари мавжуд[8]: 

-пентизаторлар қўллаб механик усул билан бойитиш; 

-флокулияланган шламни маъдандан флотациялаб ажратиш; 

- лой шламларни  депрессиялаш; 

-чуктириш жараёнини тезлаштириш учун лой-туз қуйқани флокуляциялаш 

Таркибида 1,5-3% лой бўлган маъдандаги силвинни галлитдан флотацион 

ажратишнинг фаоллаштирилган самарали усулларидан бири-лой шламларни 

депрессиялашдир[9,10,11,12,13,14,15,16]. Хар хил органик ва ноорганик 

моддалар лой шламларни   ва бошқа минералларни депрессиялаш хусусиятига 

эга. 

Калий маъданларини флотациялаш учун ишлатиладиган депрессор-

реагентларнинг класссификацияланиши депрессиялаш таъсири механизмига 

асосланган. Депрессорнинг молекуляр оғирлиги, полимерланиш даражаси ва 

молекуладаги функционал гурухлар табиати катта аҳамият касб 

этади[17,18,19,20,21,22,23,24,25,26]. 

Бу критерийлар бўйича депрессор-реагентлар  қуйидаги гурухларга 

бўлинади: 

-юқори молекулали синтетик реагент-флокулянтлар (молекуляр оғирлиги 

М>150000), гидролизланган полиакрилнитриллар, полиакрилатлар; 

-юкори молекулали коллоидлар (М-80000-150000) KMЦ, 

этансулфонатцеллюлоза, модификацияланган крахмал; 

-ўрта молекуляр оғирликдаги моддалар (М~2000-80000)-

мочевинаформалдегид, монокорбоксицеллюлоза, целлюлозанинг гидролиз 

махсулотлари; 

-паст молекуляр оғирликдаги коллоид моддалар. Уларнинг молекуласи 

органик реагент–пептизаторлардан иборат (М-250-1500): гумин моддалар, 

сунил, слитан, сулфит-спиртли барча концентратлари; 

-шунингдек ноорганик коллоидлар: кремний кислотасi, Fe+, Al3+, Si2+ (4+) 

оксидлар гидратларини коллоид чукмалари, пирофосфат кислотасининг орто,-

мета-тузларини айтиб ўтиш мумкин[27,28,29,30,31,32,33,34,35,36]. 

Калийли маъданни бойитиш жараёни калий хлоридни катионли 

йиғувчилар қўллаб кўпикли махсулотга айлантиришга асосланган[37]. 

Маъданнинг таркибида 3-4% дан ортиқ эримайдиган тупроқсимон  

қўшимча бўлса, бу технологик схема танлашга  ва техник-иқтисодий 

кўрсаткичларга яъни маъдандан калий хлоридни ажратиш даражасига, ўғит 

сифатига ва сувсизлантириш жараёнига ҳамда омборда сақлаш усулларига 

тасир этади[38,39,40,41,42,43,44,45,46]. 

Шунинг учун технологик схемага шламни калий хлориддан туйинмаган 

калий хлорид эритмаси билан ювиб тозалаш ёки тескари оқимда ювиш босқичи 

киритилган [47,48,49,50,51,52,53]. 

Рудани бойитишда КMЦ флотареагентидан фойдаланиш мақсадида 

силвинит майдаланади ва шламсизлантирилади, ундан кейин эритма ва қаттиқ 

материалдан суспензия тайёрланади (1%), унга мазут, керосин ёки бошқа сув 

билан аралашмайдиган совунланмаган нефть маҳсулоти қўшилади. Бундан 

ташқари органик алифатик аминлардан ҳам қўшилади. Шундан сўнг суспензия 

тебранувчи мосламага юборилади ва 79 % калий хлориддан иборат бўлган 

йирик донали маҳсулот олинади [54,55,56,57,58,59,60]. 

Карбоксиметилцеллюлозанинг натрийли тузлари (Na-KMЦ), паст 

молекуляр оғирликга эга бўлган целлюлоза эфирлари яхши танлаш хусусиятига 

эга. Шунинг учун Na-KMЦ нинг  лой-шламлар  юзасига ёпишиши қутбли 

корбоксил гуруҳ эвазига ва электростатик тортишув кучлари асосида вужудга 

келади. Na-КМЦ–оқ рангли кукунсимон модда.  Na-КМЦнинг алмашиниш 

даражаси 0,65, қовушқоқлиги 800-1200. Хлоридларнинг бўлиш миқдори 7,0. Na-

KMЦ- оддий целлюлоза эфирлари гуруҳига тегишлидир[61,62,63,64,65,66]. Бу 

мода монохлорсирка кислотасига ёғоч ёки пахта целлюлозаси таъсири 

натижасида ҳосил бўлади: 

 

C6H7O2(OH)3+NaOH+Cl2CH2COOH→C6H7O2(OH)2OCH2COONa+ 

+NaCl+2H2O 

 

Na-KMЦ эритмаси билан тупрок шламини депрессияланиш жараёни  унинг 

юзасида гидрофобланиш ва ҳаво пуфакчаларининг ёпишишига қаршилик  

қилувчи шароит пайдо бўлишига боғлиқ. Тупрок шламини Na-KMЦ  эритмаси 

билан ишлаш орқали қўлланилаётган аминнинг адсорбциясини  икки марта 

камайтириш имкони мавжуд бўлади. Бунга сабаб шламнинг юзаси Na-KMЦ 

қатлами билан ёпилади ва натижада унинг юзасида органик аминнинг 

диффузия тезлиги пасаяди[67,68,69,70,71,72]. 

Таркибида кўп миқдорда гидроксил гуруҳ бўлган КMЦ катта депрессиялаш 

тасирига эга. Модификацияланган Na-KMЦ дан фойдаланиш кенг диапозондаги 

термик барқарорликни таъминлайди ва ишлаб чиқаришда қўлланилаётган 

реагентлар билан таққосланганда лойқа суспензиясининг фильтрланишини 

катта даражада пасайтиради[73]. 

Флотацияланаётганган минералнинг йириклиги флотациянинг тезлигига 

ва танлашга, маъдандан минералларни ажралиш даражага тасир этади. 

Флотация жараёнини бошламасдан маъданни кристал ўсимталарини 

ажратиш ва флотация йириклигини  таминлаш учун майдаланади.  Флотация 

тезлиги  амалиётда малум даражадаги ажратишга кетган вакт билан, ёки 

флотацион машинанинг  солиштирма ишлаб чиқариш куввати билан 

аникланади. 

Заррачаларнинг йириклиги ўртача бўлганда флотация жараёни яхши 

ўтади. Майда заррачалар флотация тезллигини пасайтириб унинг танлаш 

хусусиятига салбий тасир этади, йиғувчини сарфини оширади. 

Жуда йирик заррачалар ҳам ёмон флотацияланади ва калий хлоридни 

чиқинди билан йўқотилиш даражасини оширади, чунки улар  флотацияда пуфак 

юзасида ушланмайди. Йирик зарачаларни флотация қилиш учун қўшимча 

реагентлар қўшиб заррачаларни пуфак билан ёпишиш мустаҳкалигини ошириш 

керак[74,75,76,77,78]. 

Ҳозирги кунда калий ўғитлар ишлаб чиқариш заводида диэмулгатор 

сифатида қўлланилаётган компазицион бирикмалар таркибига Na-KMЦ дан 

қўшиш орқали шлам таркибидаги калий хлорид тузини миқдорини 

камайтиришга эришиш мумкинлиги ва флотореагент сифатида крахмал ўрнига 

Na-KMЦ ни қўллаш орқали чиқинди шлам таркибидаги калий хлориднинг 

миқдорини 2-3% га камайтириш мумкин[79,80,81,82,83,84]. 

Модификацияланган Na-KMЦ дан фойдаланиш кенг соҳада термик 

барқарорликни таъминлайди ва ишлаб чиқаришда қўлланилаётган реагентлар 

билан таққосланганда лойқа суспензиясининг фильтрланишини катта даражада 

пасайтириши мумкинлиги ўрганиб чиқилди[85]. 

